
O‘ZBEKISTONDA AGRO ERKIN 
IQTISODIY ZONALARNING 
RIVOJLANISHI GEOGRAFIK 
XUSUSIYATLARI VA 
UNGA GLOBAL IQLIM 
O‘ZGARISHINING TA’SIRI
Nazarov Didar Maxsat o‘g‘li
Abu Rayhon Beruniy nomidagi Urganch davlat universiteti
Geografiya yo‘nalishi talabasi

Annotatsiya: Mazkur maqolada O‘zbekiston hududida faoliyat yuritayotgan agro erkin iqtisodiy zonalarning geografik 
xususiyatlari o‘rganiladi. Agro erkin iqtisodiy zonalarning mamlakat iqtisodiyotidagi roli tahliliy natijalar asosida ko‘rib 
chiqiladi. Shuningdek, jahonda dolzarb bo‘lib borayotgan global iqlim o‘zgarishining ushbu turdagi erkin iqtisodiy zona­
larga qanchalik miqyosda ta’sir ko‘rsatayotgani bo‘yicha ilmiy yondashuvlar amalga oshiriladi.

Kalit so‘zlar: agro erkin iqtisodiy zona, global iqlim o‘zgarishi, gipoksiya jarayoni, suv tanqisligi, aqlli qishloq xo‘jaligi 
texnologiyalari, sun’iy intellekt texnologiyalari.
Abstract: This article examines the geographical features of agro-free economic zones operating in the territory of 
Uzbekistan. The role of agro-free economic zones in the national economy is considered based on analytical results. 
In addition, scientific approaches are applied to assess the extent to which global climate change, which has become 
increasingly relevant worldwide, affects this type of free economic zone.

Key words: agro-free economic zone, global climate change, hypoxia process, water scarcity, smart agricultural techno­
logies, artificial intelligence technologies.
Аннотация: В данной статье изучаются географические особенности агросвободных экономических зон, функци­
онирующих на территории Узбекистана. Роль агросвободных экономических зон в экономике страны рассматри­
вается на основе аналитических результатов. Кроме того, реализуются научные подходы к оценке степени вли­
яния глобального изменения климата, приобретающего особую актуальность в мировом масштабе, на свободные 
экономические зоны данного типа.

Ключевые слова: агросвободная экономическая зона, глобальное изменение климата, процесс гипоксии, 
дефицит воды, технологии умного сельского хозяйства, технологии искусственного интеллекта.

KIRISH
Agro erkin iqtisodiy zona asosan qishloq xo‘jaligi sohasiga ixtisoslashgan erkin iqtisodiy zona hisoblanadi. 

Odatda bunday zonalar qishloq xo‘jaligi mahsulotlarini chuqur qayta ishlash, saqlash, qadoqlash, eksportga 
tayyorlash, shuningdek, yuqori qo‘shilgan qiymatga ega agro-sanoat mahsulotlarini ishlab chiqarish uchun 
tashkil etiladi. Agro erkin iqtisodiy zonalarning asosiy maqsadi muayyan hududni qamrab olgan holda ushbu 
hududning agrar salohiyatini tubdan yuksaltirish, investitsiyalarni jalb etish, ishsiz aholi uchun ish o‘rinlarini 
yaratish hamda ishlab chiqarilayotgan mahsulotni sifatli tarzda tashkil etishdan iboratdir.

Umuman olganda, ushbu turdagi erkin iqtisodiy zonalar oziq-ovqat mahsulotlari hajmini oshirish va davlat 
ravnaqi uchun xizmat qilishga yo‘naltirilgan, deb ta’kidlash mumkin. Iqlim o‘zgarishi keng tarqalayotgan, jadal 
va tobora tezlashib borayotgan jarayondir. Mazkur jarayon Markaziy Osiyoda, balki butun dunyo hamjamiyatida 
eng dolzarb va ekstremallik darajasi ortib borayotgan muammolardan biri hisoblanadi [8].

Qishloq xo‘jaligi sohasida faoliyat yuritayotgan subyektlar va sayyorada yashayotgan har bir jonzot iqlim 
o‘zgarishining salbiy oqibatlarini bevosita his qilmoqda. Shu bois iqlim o‘zgarishi jarayonini agro erkin iqtisodiy 
zonalar miqyosida o‘rganish ham alohida ilmiy-amaliy ahamiyat kasb etadi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

591

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, yanvar, 1(2)-son

MAVZUGA OID ADABIYOTLAR SHARHI
O‘zbekistonda hozirgi kunda agro erkin iqtisodiy zonalarning 2 tasi faol ravishda ish olib bormoqda. Bular 

Qoraqalpog‘iston agro erkin iqtisodiy zonasi hamda Buxoro agro erkin iqtisodiy zonalari hisoblanadi. Ushbu 
erkin iqtisodiy zonalarning tashkil etilgan vaqti hamda qachondan boshlab faoliyat yuritayotgani haqidagi ma’lu­
motlarni quyidagi jadval orqali aniqlash mumkin.

1-jadval: O‘zbekistonda tashkil etilgan agro yo‘nalishdagi erkin iqtisodiy zonalar va ularning tashkil etilgan vaqti

Tartib raqami Erkin iqtisodiy zona nomi Tashkil etilgan vaqti

1 Qoraqalpoq-agro erkin iqtisodiy zonasi 2020-yil 11-noyabr

2 Buxoro-agro erkin iqtisodiy zonasi 2018-yil 10-iyul

Qoraqalpoq-agro erkin iqtisodiy zonasi mamlakatimizning shimoliy qismida, Qoraqalpog‘iston Respub­
likasida joylashgan. Tumanlar orasida agro erkin iqtisodiy zonaga eng katta ulush Xo‘jayli tumani hissasiga 
(176,44 ga), keyingi o‘rinlarda esa Qo‘ng‘irot (118,9 ga) va Kegeyli (103,26 ga) tumanlariga to‘g‘ri keladi. Eng 
kam maydon esa Ellikqal‘a (10,0 ga), Mo‘ynoq (33,3 ga) va To‘rtko‘l (48,0 ga) tumanlari hissasiga to‘g‘ri keladi [1].

Ushbu erkin iqtisodiy zonaga investitsiyalarni jalb qilish uchun o‘ziga xos ustuvor tarmoqlar mavjud. 
Jumladan, qishloq xo‘jaligi mahsulotlarini qayta ishlash, mintaqadagi mavjud xomashyoga asoslangan qurilish 
materiallarini ishlab chiqarish, to‘qimachilik va trikotaj mahsulotlarini ishlab chiqarish, tsellyuloza-qog‘oz mahsu­
lotlarini ishlab chiqarish, qizilmiya ekstratini ishlab chiqarish, baliqchilik mahsulotlarini yetishtirish va ishlab 
chiqarish hamda chorvachilikni rivojlantirish tarmoqlari shular jumlasidandir [2].

Buxoro-agro erkin iqtisodiy zonasi Qizilqum bag‘rida joylashgan Buxoro viloyatida tashkil etilgan. Ushbu 
erkin iqtisodiy zonada ham investitsiyalarni jalb qilishning ustuvor yo‘nalishlari sifatida qishloq xo‘jaligi mahsu­
lotlarini qayta ishlash, chorvachilikni rivojlantirish, yengil sanoat mahsulotlarini ishlab chiqarish, baliqchilik 
mahsulotlarini yetishtirish hamda issiqxona xo‘jaligi tarmoqlarini jahon standartlariga moslashtirish va unum­
dorlikni yuqori darajaga olib chiqish maqsad qilib qo‘yilgan [3].

TADQIQOT METODOLOGIYASI
Global iqlim o‘zgarishi bugungi kunda dunyo miqyosida jiddiy muammo tug‘dirmoqda. 1850-yildan beri 

quruqlik va okeanlarning umumiy harorati o‘n yillikda o‘rtacha 0,06 °C ga ko‘tarilib kelmoqda, isish tezligi esa 
1982-yildan beri uch baravardan ko‘proq bo‘lib, ya’ni o‘n yillikda taxminan 0,20 °C ga yetmoqda [6].

O‘zbekiston hududida ham global iqlim o‘zgarishi so‘nggi yillarda yaqqol ko‘zga tashlanmoqda. 
Mamlakatimizda qurg‘oqchilikning avj olishi, suv resurslarining yildan-yilga qisqarib borishi, yoz faslining 
nihoyatda issiq va quruq, qish faslining esa quruq bo‘lishi hamda yog‘ingarchilik miqdorining kamayishi iqlim 
sharoitiga, mamlakat iqtisodiyotiga va aholining turmush darajasiga bevosita hamda bilvosita ta’sir ko‘rsat­
moqda. Bundan tashqari, tuproq degradatsiyasi, tuproqlarning sho‘rlanishi, qishloq ekinlarida zararkunandalar 
sonining ko‘payishi, turli ekin kasalliklarining tarqalishi hamda aholi salomatligida kasalliklarning vujudga kelishi 
ushbu jarayonlar bilan izohlanadi.

Yuqorida ko‘zda tutilgan agro erkin iqtisodiy zonalar davlatimizning Quyi Amudaryo va Zarafshon iqtisodiy 
rayonlarida joylashgan bo‘lib, global iqlim o‘zgarishiga nisbatan juda sezgir hisoblanadi. Agro erkin iqtisodiy 
zonalarda qishloq xo‘jaligi mahsulotlarini ishlab chiqarish va chorvachilikni yo‘lga qo‘yishda, eng avvalo, suv 
resurslarini oqilona taqsimlashga alohida e’tibor qaratish zarur. Hududni suv bilan ta’minlaydigan asosiy suv 
manbasi Amudaryo hisoblanadi. Biroq keyingi yillarda Afg‘oniston hukumati tomonidan Qo‘shtepa kanalining 
barpo etilishi hamda daryoning suv bilan to‘yinib turishiga xizmat qiladigan Tyanshan va Pomir tog‘laridagi 
muzliklarning tez sur’atlarda erishi suv tanqisligini yanada kuchaytirishi mumkin.

Iqlim o‘zgarishi O‘zbekistonni 15 foiz suv yo‘qotishiga olib kelmoqda, agar kanal qurilishi natijasida yana 
10 foiz yo‘qotish yuz bersa, mamlakatimiz umumiy hisobda 25 foiz suv resursidan ayrilishi ehtimoli mavjud [10].

Erkin iqtisodiy zonalarda faoliyat yuritayotgan issiqxonalar, shuningdek, boshqa turdagi ishlab chiqarish 
korxonalari va zavodlar atmosferaga issiqxona gazlarini chiqarib, iqlim isishiga ta’sir ko‘rsatadi. Iqlim o‘zga­
rishi natijasida suv haroratining ko‘tarilishi oqim suv havzalarida kislorod miqdorining kamayishiga olib kelishi 
mumkin. Ushbu jarayon fanda gipoksiya deb ataladi. Gipoksiya holati erkin iqtisodiy zonalar hududida baliqchilik 
va baliq mahsulotlarini yetishtirish bilan shug‘ullanayotgan mahalliy tadbirkorlar hamda xorijiy investorlar faoli­
yatiga salbiy ta’sir ko‘rsatadi [7].

TAHLIL VA NATIJALAR 
Aholining bandligida qishloq xo‘jaligi sektori muhim o‘rin egallaydi, chunki davlatimiz aholisining qariyb 

1/3 qismi aynan ushbu sohada faoliyat yuritib, o‘zining moliyaviy ahvolini yaxshilaydi. O‘tkazilgan tahlillar shuni 
ko‘rsatadiki, agro erkin iqtisodiy zonalar qishloq xo‘jaligi sektorining ajralmas tarkibiy qismi hisoblanadi va 
ularning samaradorligini oshirish maqsadida tegishli chora-tadbirlarni amalga oshirish maqsadga muvofiqdir.

1-rasm: Agro erkin iqtisodiy zonada amalga oshirilishi kerak bo‘lgan chora-tadbirlar

Ushbu sxema muallif tomonidan yaratildi. Dronlar qishloq xo‘jaligi sanoatida inqilobiy o‘zgarishlarni amalga 
oshirishda ulkan salohiyatga ega. Yakuniy maqsad qishloq xo‘jaligini monitoring qilish va boshqa vazifalarni 
ham yerdan, ham havodan birgalikda bajara oladigan dronlar parkini shakllantirishdan iborat. Dronlar agro 
erkin iqtisodiy zonada samaradorlikka erishishni maqsad qilgan tadbirkorlar uchun suratga olish, real vaqt 
rejimidagi ma’lumotlarni yig‘ish, tarqatish, sug‘orish va ekish kabi afzalliklarni taqdim etadi [9].

Agro erkin iqtisodiy zonada amalga oshirilishi lozim bo‘lgan muhim choralardan yana biri GPS va 
GAT texnologiyalarini joriy etishdir. Zamonaviy geografik texnologiyalarni qishloq xo‘jaligi va boshqa soha­
larda qo‘llash iqtisodiy barqarorlikni ta’minlashda o‘z samarasini bermoqda. Sun’iy intellekt texnologiyalari 
XXI asrning misli ko‘rilmagan texnologik yutuqlaridan biri hisoblanadi. Ushbu texnologiyalar yordamida tuproq­
ni tahlil qilish va monitoringni amalga oshirish, ekinlarni ekish, zararkunanda hashoratlarga qarshi kurashish, 
hosilni yig‘ib olish va kerakli manzilga yetkazish, shuningdek, chorvachilik va parrandachilik sohalarida sama­
rali foydalanish mumkin [4].

Qoraqalpog‘istonda so‘nggi yillarda yerlarni lazerli tekislash texnologiyalari qo‘llanilmoqda va ushbu 
yo‘nalishda subsidiyalar ajratilmoqda. Mazkur texnologiyalarni agro erkin iqtisodiy zona hududida qo‘llash suv 
resurslarini tejamkor va to‘g‘ri taqsimlashga xizmat qiladi. Asosan Beruniy, To‘rtko‘l va Amudaryo tumanlarida 
bu ishlar bosqichma-bosqich amalga oshirilmoqda. Lazerli tekislash orqali ushbu mintaqada suv resurslarini 
15-20 % ga tejash mumkin [5].

XULOSA VA TAKLIFLAR 
Agro erkin iqtisodiy zonalar mamlakat iqtisodiyotini rivojlantirishga va investitsiya jozibadorligini oshirishga 

salmoqli hissa qo‘shadi, deb ta’kidlash mumkin. Ushbu turdagi erkin iqtisodiy zonalar asosan qishloq xo‘jaligi 
sohasini rivojlantirishga qaratilgan bo‘lib, qishloq xo‘jaligi xomashyosidan unumli foydalanish, uning sifatini 
yaxshilash hamda mahsulotlarni eksportga yo‘naltirishni maqsad qiladi. Shunga qaramay, agro erkin iqtisodiy 
zonalar global iqlim o‘zgarishlarining ta’sirini sezmoqda. Buning oldini olish maqsadida butun dunyo miqyosida, 
jumladan, mamlakatimizda ham turli strategik loyihalar amalga oshirilmoqda. Takliflar qurg‘oqchilikka moyil 
hududlarda suv tejovchi qurilmalar uchun mablag‘ ajratish va ularning hukumat tomonidan qo‘llab-quvvatla­
nishini ta’minlash, jahon qishloq xo‘jaligi tajribalaridan foydalangan holda qishloq xo‘jaligini, shu jumladan agro 
erkin iqtisodiy zonalarni rivojlantirish, xorijiy davlatlarda qishloq xo‘jaligi sohasiga oid ko‘nikmalarni shakllan­
tirish va ularni mamlakatimizda targ‘ib qilish, agro erkin iqtisodiy zonalarda faoliyat yuritayotgan ishchilarning 

malakasini oshirish va bandligini ta’minlash, geografik iqlim xaritalaridan foydalanish hamda geoekologik 
mezonlarga qat’iy amal qilish, shuningdek, aqlli qishloq xo‘jaligi texnologiyalaridan keng foydalanishni o‘z 
ichiga oladi.

Mazkur xulosa va takliflar agro erkin iqtisodiy zonalarning nafaqat iqtisodiy, balki ijtimoiy rivojlanishiga ham 
ijobiy ta’sir ko‘rsatadi hamda ushbu jarayonlarni har tomonlama, jumladan, geografik nuqtai nazardan ham 
chuqur o‘rganish muhim ahamiyat kasb etadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

